
Oleh SITI A’ISYAH SUKAIMI

KUALA LUMPUR – Perbadanan 
Kemajuan Kraftangan Malaysia 
(Kraftangan Malaysia) menyasar­
kan nilai jualan RM1 juta sepan­
jang lima hari penganjuran sam­
butan Hari Batik Malaysia 2023 
yang berakhir semalam. 

Ketua Pengarah Kraftangan 
Malaysia, ‘Ainu Sham Ramli 
berkata, pihaknya yakin sasaran 
itu dapat dicapai berdasarkan 
sambutan dan kehadiran pen­
gunjung di lokasi penganjuran di 
seluruh negara yang bermula 30 
November lalu.

“Sangat memberangsangkan 
termasuk kehadiran orang ramai 
seperti hari ini (semalam) apabila 
ramai pembeli yang datang me­
mandangkan promosi dari pukul 
10 pagi hingga 10 malam di sam­
ping cuti hujung minggu. Pelbagai 
aktiviti turut diadakan kepada 
pengunjung.

“Justeru, sambutan kali ini 
hingga esok (hari ini), kita sasar 
nilai jualan RM1 juta dan insya-
Allah esok (hari ini) harap dapat 
dicapai,” katanya kepada media 
sempena sambutan Hari Batik 
Malaysia 2023 di Kompleks Kraf 
Kuala Lumpur di sini semalam.

Selain kompleks tersebut, Hari 
Batik Malaysia 2023 juga disam­
but serentak di semua cawangan 
negeri dan Kompleks Kraf Lang­
kawi, selain diadakan di pusat 

beli-belah antaranya AEON Mall 
Manjung, Perak; KB Mall, Kelan­
tan; One Borneo Kota Kinabalu, 
Sabah dan Freeport A’Famosa  
Outlet, Melaka.

Beliau berkata, pelbagai pengi­
sian diadakan termasuk Jualan 
Rahmah Batik serendah RM100 
merangkumi pelbagai produk 
batik seperti kemeja lelaki, kain 
pasang, pakaian wanita, kardigan 

dan sebagainya. 
“Kami memperkenalkan ta­

waran istimewa ini dengan ker­
jasama usahawan kraf batik yang 
bersetuju menyediakan produk 
dikategorikan sebagai Rahmah 
supaya dapat memberi pilihan 
kepada pembeli.

“Sehubungan itu, kita beker­
jasama rapat dengan pengusaha 
untuk menawarkan batik de­

ngan pelbagai harga yang penting 
sokongan dan semangat rakyat 
Malaysia untuk memakai batik 
Malaysia,” jelasnya.

Hari Batik Malaysia disambut 
pada 3 Disember setiap tahun 
dan penganjuran kali ketiga ini 
bertemakan ‘Ini Batik Malaysia’ 
disambut bertujuan memarta­
batkan dan memperkasa indus­
tri kraf batik.

Langkah ini sekali gus mening­
katkan lagi kesedaran dan peng­
gunaan batik Malaysia dalam 
kalangan rakyat serta dapat me­
melihara seni warisan negara.

Mengulas lanjut, ‘Ainu Sham 
berkata, sehingga Oktober lalu 
seramai 820 usahawan kraf batik 
berdaftar di bawah Kraftangan 
Malaysia, berbanding tempoh 
sama tahun ini seramai 797 usaha­
wan iaitu peningkatan tiga peratus.

Katanya, pihaknya turut me­
laksanakan pelbagai inisiatif 
memartabatkan batik Malaysia 
antanya membangunkan lebih 
ramai komuniti kraf bagi peng­
hasilan produk batik serta mem­
beri latihan kemahiran antaranya 
kepada suri rumah sekali gus me­
ningkatkan pendapatan mereka.

Kami memperkenalkan 
tawaran istimewa ini 
dengan kerjasama 
usahawan kraf batik yang 
bersetuju menyediakan 
produk dikategorikan 
sebagai Rahmah supaya 
dapat memberi pilihan 
kepada pembeli.”

AINU SHAM RAMLI

PETALING JAYA – Jabatan 
Perangkaan Malaysia (DOSM), 
yang diketuai oleh Timbalan Ketua 
Perangkawan, Program Ekonomi, 
Datin Seri Rozita Talha telah 
mewakili negara di Mesyuarat 
Jawatankuasa Sistem Statistik 
Komuniti ASEAN Ke-13 (ACSS13) 
di Jakarta pada 22 hingga 24 
November lalu.

Mesyuarat berkenaan yang di-
hoskan oleh Badan Pusat Statistik, 
Indonesia dengan sokongan Sek-
retariat ASEAN menghimpunkan 
Ketua Pejabat Statistik Kebang-
saan ASEAN, organisasi antara-
bangsa dan rakan pembangunan.

ACSS diwujudkan pada 2011 
dalam usaha menyediakan statistik 
ASEAN yang relevan, tepat pada 
masanya selain setanding bagi 
menyokong pemantauan integrasi 
ASEAN dan pembuatan keputusan 
serta dasar berasaskan bukti.

Mengetengahkan tema 
‘Mengemudi Perangkaan Rasmi ke 
arah ASEAN sebagai Pusat Gempa 
Pertumbuhan’, ACSS13 diadakan 
serentak dengan pelancaran Hab 
Serantau PBB mengenai Data Raya 
dan Sains Data untuk Asia dan 
Pasifik di Indonesia, serta pembu-
kaan Persidangan Sains Data dan 

Statistik Rasmi (ICDSOS) pada 24 
November lalu.

DOSM dalam satu kenyataan 
yang dikeluarkan di sini berkata, 

penyertaan negara dalam ACSS 
adalah untuk menyediakan in-
put dan maklum balas bagi Pelan 
Strategik ACSS 2021-2025, Pelan 

Kerja Tahunan (AWP), kemajuan 
dalam penyelarasan data dan isu 
lain yang berkaitan dengan pem-
bangunan statistik.

“Pelan Strategik ACSS adalah 
rangka kerja yang disediakan un-
tuk mengukuhkan mekanisme dan 
sistem perangkaan ASEAN melalui 
pelan pelaksanaan strategik untuk 
tempoh lima tahun. 

“Ia bertujuan untuk memas-
tikan keberkesanan koordinasi, 
pengeluaran, penyelarasan, 
penyebaran dan komunikasi 
statistik dalam negara anggota 
ASEAN serta negara ASEAN. 

“Terdapat empat strategi uta-
ma untuk memenuhi keperluan 
data komuniti ASEAN dengan lebih 
baik iaitu melalui kerjasama statis-
tik, pembinaan kapasiti dan sum-
bangan kepada pembangunan di 
peringkat global,” katanya.

Perwakilan ACSS Malaysia telah 
membuat pembentangan semasa 
Agenda 10: Sesi Perkongsian Pen-
galaman Kebangsaan mengenai 
topik ‘Strategi dan Respons Malay-
sia terhadap Perubahan Dinamik 
Ekonomi di ASEAN sebagai Pusat 
Pertumbuhan’.

Selain itu, Malaysia sebagai 
Pengerusi Kumpulan Kerja untuk 
Sistem Akaun Kebangsaan bagi 
tahun 2021-2024 turut memben-
tangkan kemajuan/pelaksanaan 
aktiviti sepanjang tahun 2023.

Mengemudi peranan perangkaan  sebagai pusat pertumbuhan ASEAN

DOSM wakili Malaysia ke ACSS13

Negara!

ROZITA (kiri) bersama Pemangku Ketua Perangkawan BPS Statistik Indonesia, Amalia Adininggar 
Widyasanti dengan Pengarah Bahagian Komunikasi Strategik dan Antarabangsa, Ezatul Nisha Abdul 
Rahman pada ACSS13 di Jakarta baru-baru ini.

Sasar RM1 juta jualan pada Hari Batik Malaysia

MENTERI Pelancongan, Seni dan Budaya, Datuk Seri Tiong King Sing (kanan) bersama Ainu Sham (dua kiri) 
melawat pameran batik yang dijual sempena Program Sambutan Hari Batik Malaysia di Kompleks Kraf, Jalan 
Conlay, Kuala Lumpur. – AMIR KHALID


